
Farewell Good Wishes 

Ahkwesahsró:non

Karihwénhawe: Háo’ ki’ kí:ken. Ónhká’k tahshenonhwerá:ton' yontentyónhe. Tsyátsi tóka' ni
tsyatén:ro. Ákte nón: yenhákyen'. Ónhka yontentyónhe nahò:ten oh ní:tsi tahshenonhwerá:ton'.
Tsi tahshenonhwerá:ton'. 
Kahentén:te: Nahò:ten ahsì:ron' kí:ken seksténha wa’ontén:ti’. 
Joe: Nahò:ten takhenonwerá:ton' ki kí:ken onkyatenro'shòn:’a ne ken otheré:ke wahón:ne' ne
ken kheynowaríhson yoshónkye tánon' akì:ron' ne ken í:non notheré:ke nonkwá: wahón:ne' tho
ken nonkwá:ti ne ken é:so tkanákere ne katshé:nen naonsahontó:rate’ ó:nen ki thé:nen
aonsahonkyé:nawahste' tánon' tho nonkwá:ti ne kanát- aontahontorón:tate' í:kehre i
takhenonhwerá:ton' tsi tho nonkwá:ti ronatenkyonhákye'. 
Karihwénhawe: í:kehre ki ne ni takhenonhwerá:ton' takonnonhwerá:ton' kí:ken í:sehre ne
énkye nonkwá:ti’ yaonsasákyen' nikarihwésha ayá:wens yaesayenaráhsten' tánon'
yaesonwéhskwen' tsi nón: wáhse'.

Kahnawa'kehró:non 

Tekahonwá:sere: Yah tewakateryèn:tare paul tá' ken sarihwarón:kon tsi ostónha tontté:ni' ne
akerihwá:ke akerihwa’shòn:'a kwah thontayawénstsi thateriwényeh’te' riyén: ne thakowén:nen
inónha yá:ken tá' ken otheré:ke nón:kwa yonsatsénryon kanonhsowá:nen wahskenihón:karon'
í:i tánon' ro’nihsténha yaesatkón:tahkwe' ne tho ayetyátka'we' kí:ken tsi nón: yakeninákere ken
ní:kon taetyaténtsha tánon' kí:ken thi thó:ne ni tsi niyonkeni’nikonhrò:ten kwah ne
ya'teyonkeniya’tíhston nahò:ten aetyátste' kanonhsowá:nen yah ónhka teyé:teron kwah
yohwistowá:nen wa’tyakenirihwáhsnye' ne ki kí:ken ne otheré:ke kwah yekayé:ri yah ki ne
tekén:ton yetyatkón:tahkwe kí:ken nè:ne ta' nón: énhska tékeni ne tsóhsera
yetyatetsennenyén:ta’ne aonsayakenikwátho' ne kén:’en tánon' tóhsa thé:
tesatate’nikonhrhá:ren nó:nen ensekwátho' kwah í:se tkonya’tyé:renhte' takonya’kensé:ra ta'
ken shé: skén:nen ken tsi ní:tsi tsi íse ó:nen kwah óksa'k sonkahtentyónhe.

Kor: Tho ken ni tsi teseniya’tó:rehte' ó:nen senirenhnhà:’on ken tsi ní:tsi tetsatstikáhwhas
ka’nón: tsyatkerontakóhes sewatenro’shòn:’a skátne nok ne í:non nonkwá: notheré:ke nyénhse
sénha ki né:’e tóka' wate’sennáksen ne yá:we né:ne tayetstikáhwha' tánon' aterosera’shòn:’a
tó:k nensesewátere wáhi ón:wa'k akwé:kon á:se tentisewón:ni' nahò:ten ayontkerontakóha'
tánon' aeterohserón:ni' tho ki ni tahshya’tó:rehte’ tánon' yah teseniweyennentà:’on ne kwah
yaetsyatkón:tahkwe wate’tenyenténhsera tóka' tsyóhsera teyohserá:ke tóka' í:si nón:
aesenon'wéskwen' thóha ne tóhsa tahshya’tó:rehte’ sátkahwh’ ne tsi nón: nisení:teron tóhsa
tesenisteríhen aetsátkahwe’ thontayawénstsi enseseniké:tohte’ ó:nen ki né: senirenhnhà:’on tsi
nón: wáhi. 

Tekahonwá:sere: Ka’nikonhrí:yo ki kí:ken. 
Kor: Tho ki ni tsi tahshya’tó:rehte’ tóhsa tesenisteríhen.
Tekahonwá:sere: Ka’nikonhrí:yo ki tsi nahò:ten tahsátkahwe’.
Kor: Sénha senonhà:’ok.
Tekahonwá:sere: tyonkeniyatíhston. 
Kor: aetsyatstikáhwa tho ni ki ní:tsi akerihwaka’én:yon'.
Tekahonwá:sere: Kwah ki é:so kheró:ri teyonkenirihwayenawà:kon tóhsa só:tsi
teyonkenisteríhen tó:ske tsi nahò:ten sá:ton tá: nón:wa yaetyataterihwáhsten ó:nen



ayerihwanì:ra’ tsi tsyatkontáhkwen yah teyoyánere ne só:tsi ayerihwaní:rate’ tsi ayerihwísa’
yaetyatakayónhak.??


